
Annotatsiya.  Maqolada gulxayri   o‘simligining  o‘ziga  hosligi  va  o‘simlik  

kimyoviy tarkibi  boyligi,  shifobaxshligi,  oziq-ovqat,  kosmetologiya,  xalq  tabobati  

va  rasmiy  tibbiyotda foydalanish yo‘llari keltirilgan. 

Abstract. The article describes the uniqueness and richness of the plant's 

chemical composition, medicinal properties, ways of using it in food, cosmetology, folk 

medicine and official medicine. 

Аннотация. В статье описаны уникальность и богатство химического 

состава растения, лечебные свойства, способы использования его в пище, 

косметологии, народной и официальной медицине. 

Hozirgi kunda dunyo miqyosida dorivor o‘simliklar xom ashyosidan olinadigan 

tabiiy dori darmonlarga  bo‘lgan  talab  ortmoqda.  Shunday  ekan,  insonlar  

manfaatlarini  ko‘zlab,  har  bir giyoh  xususiyatlarini  o‘rganib,  ularning  

plantatsiyalarini  yaratish  hamda  ko‘paytirish  ulardan yuqori sifatli dorivor o‘simlik 

xom-ashyo zaxirasini tashkil etish zarur. 

Gulxayri - Althaea armeniaca Ten. (Алтей армянский) 

O‘simlik tavsifi: Malvaceae oilasiga mansub kop yillik ot. Poyasi tik osuvchi, 

oddiy yoki kam shoxlangan, mayin yulduzsimon tukli, balandligi 70-150 sm. Mevasi 

ko’pchilligida ko’sak.Gulxayri ildizi ezofagit, gastrit, oshqozon yarasi va on ikki 

barmoqli ichak yarasi, enterokolit, oziq-ovqat toksikoinfeksiyalari va dizenteriya bilan 

birga yordamchi vosita sifatida ishlatiladi. O’tkir oshqozon-ichak kasalliklarida, 

ayniqsa, diareya bilan kechadigan 

kasalliklarda, kop miqdorda kraxmal 

saqlovchi shilimshiqli gulxayri damlamasi 

nafaqat davolovchi, balki oziqa vositasi 

sifatida ham qollaniladi. 

GEOGRAFIK tarqalishi Gulxayri 

Qadim zamonlardan beri shifobaxsh 

o’simlik sifatida ishlatilib keladi. Yer 

yuzida 70 ga yaqin turkumi va 900 turi bor. 

Koʻp tropik va subtropik rayonlarda 

tarqalgan. Bulardan gulxayri, 

bo'ritaroq,gʻoʻza, kanop, tugmachagul, 

paxtagul, gulhamishabahor keng 

tarqalgan. Oʻzbekistonda 7 turkumi va 27 turi oʻsadi. Ularning koʻpidan tola olinadi, 

dori tayyorlanadi. 

KIMIYOVIY tarkibi 

Gulxayri o'simligining tarkibida juda ko'p foydali moddalar bor . Chunonchi 

gulxayrining ildizida 35 % gacha shilliq moddalar, 37 % gacha kraxmal , 16 % ga yaqin 

qand , asparagin , betain , pektin , yog' , 4,9 % atrofida mineral tuzlar mavjud . 

O'simlikning barg hamda gullarida 0,02 % ga yaqin qattiq efir moyi , karotin , vitamin 

C , ildizlardagiga qaraganda ikki marta kam shilliq moddalar bor . 

Dorivor preparatlari. Qaynatma, quruq 

ekstrakt, kukun (poroshok), sharbat.Kubik 

shaklida qirqilgan ildiz nafas olish yo‘llari 

kasalliklarida ishlatiladigan turli yig‘malar 

(Species pectoralis va boshqalar) tarkibiga 

kiradi.Qaynatma ildizdan faqat sovuq suvda 

tayyorlanadi (mahsulotdan shilliq modda ajralib 

chiqadi, kraxmal suvda erimasligi sababli 

qaynatmaga o‘tmaydi). 

Dorivor gulxayri o‘simligining yer ustki 

qismidan ajratib olingan uglevodlar 

aralashmasidan „mukaltin“ nomli dorivor 

preparat olinadi. „Mukaltin“ preparatini balg‘am 

ko‘chiruvchi dori sifatida yuqori nafas yo‘llari va o‘pka yallig‘lanishi kasalliklarida 

ishlatiladi. Abu Ali Ibn Sino gulxayri ildizidan , bargidan va urug'laridan tayyorlangan 

damlama bilan yo'tal , qon tupurish , zotiljam va buyrak kasalliklarini davolagan . 

Buyuk tabib gulxayri ildizi asosida tayyorlangan dori-darmonlarni ko'krakni 

yumshatuvchi , balg'am ko'chiruvchi omil sifatida tavsiya etgan . 

ISHLATILISHI  Uy va Sanoatda Gulxayri gul tojbarglaridan teri , shoyi va jun 

matolarni bo'yashda foydalaniladi . Chunki gulxayri gulbarglari o'zida qizil , zangori 

hamda binafsharang bera oladigan malvidin pigmentini saqlaysi . Gulxayri ildizidan 

kleyster tayyorlash , o'simlikning poya va shoxchalaridan a`lo sifatli qog'oz hamda 

arqonlar tayyorlash mumkin . Gulxayri gullari bolarilar uchun yaxshi oziq hisoblanadi 

. 

Olinish usuli va qo’llanishi Dorivor 

gulxayrining ildizini odatda kuzda yoki 

erta bahorda kavlab olinib , dag'al ildizpoya 

va mayda ildizchalardan ajratiladi-da , 

zudlik bilan suv oqimida yuvib olinadi 

(ildiz shilliqlanmasligi uchun ) . Shundan 

so'ng ochiq havoda quritiladi . Uy 

sharoitida gulxayri ildizidan quyidagicha 

damlama tayyorlash mumkin : birorta 

idishga 2 stakan miqdorda qaynatib 

sovutilgan suv quyiladi va uning ustiga 4 

choy qoshiq maydalangan ildizdan solib , 8 soat davomida qo'yib qo'yiladi . So'ngra 

suzib olib , sharbatiga kuniga 3-4 mahal yarim stakan miqdorda ichiladi . 

XULOSA 

Xulosa qilib aytganda, Bugungi kunga kelib tabiiy xom ashyoga bo‘lgan talab 

kun sayin ortib bormoqda, shu jumladan dorivor gulxayri o‘simligiga ham ehtiyoj 

yetarlicha ekanligini ko‘rish mumkin. O‘simlik o‘ziga xos xarakterli  gulining xushbo‘y 

hid va ta’mga ega ekanligi sababli oziq-ovqat (ziravor), kosmetoloigiya, xalq tabobati 

va rasmiy tibbiyotda keng dorilar tayyorlash uchun foydalanib kelinmoqda. 

